ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 22-Ի N 1355-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ անվտանգության խորհրդի գրասենյակ
	18.08.2023թ.

	
	N /40.89/28461-2023

	1. Դիտողություններ և առաջարկություններ առկա չեն:
	Ընդունվել է

	2. ՀՀ պաշտպանության նախարարություն
	22.08.2023թ.

	
	 N ՊՆ/01/5149-2023

	1. Նախագծի 1-ին կետի 3-րդ ենթակետում առաջարկում ենք կարգավորել նաև սերիական արտադրանքի և նորոգման աշխատանքների շահութաբերության շեմը,
2. նախագծի 1-ին կետի 5-րդ ենթակետով որոշման 2-րդ հավելվածում լրացվող 15-րդ կետի կարգավորման անհրաժեշտությունը, ըստ նախագծին կից տեղեկանքի, բխում է «Ռազմավարական համալիրի մասին» օրենքի 15-րդ հոդվածի պահանջներից, սակայն օրենքի 15-րդ հոդվածը վերաբերում է Պետական պատվիրատուի իրավասություններին և այդ հոդվածում  նման պարտավորություն սահմանված չէ: Բացի այդ՝
1) արտադրության (ապրանքի մատակարարման) պայմանագրերի հայտերի ձևավորումից առաջ կամ ձևավորման ընթացքում միավորի գնի համար հիմք է հանդիսանում արդեն համաձայնեցված նախնական գնահաշվարկով սահմանված միավորի գինը և պայմանագրի կնքումից հետո դրա համաձայնեցման անհրաժեշտություն չկա,	
2) Պետական պատվիրատուն ապրանքի մատակարարման, ծառայությունների մատուցման  կամ աշխատանքների կատարման պայմանագրի կնքման վերաբերյալ սահմանված ժամկետում տեղեկացնում է լիազոր մարմնին, որը գնումների գործընթացների վերաբերյալ ՀՀ օրենսդրության համաձայն հանդիսանում է ՀՀ ֆինանսների նախարարությունը:	
	Այդ կապակցությամբ, առաջարկում ենք լրացվող 15-րդ կետը շարադրել հետևյալ բովանդակությամբ. «15. Պետական պատվիրատուի և գլխավոր կատարողի միջև ապրանքի մատակարարման (արտադրության), ծառայությունների մատուցման կամ աշխատանքների կատարման պայմանագրերի կնքման վերաբերյալ գլխավոր կատարողը պարտավոր է հնգօրյա ժամկետում գրավոր տեղեկացնել ՀՀ ԲՏԱՆ ՌԱԿ-ին` հետագայում, ըստ անհրաժեշտության, ծառայությունների մատուցման և աշխատանքների կատարման փաստացի ծախսերի գնահաշվարկի ուսումնասիրության համար:»:
	Ընդունվել է

	3. ՀՀ ֆինանսների նախարարություն
	24.08.2023թ.

	
	N 01/9-1/16713-2023

	1. Նախագծի 3-րդ կետով առաջարկվում է փոփոխել ՀՀ կառավարության 22.12.2016թ. N1355-Ն որոշմամբ (այսուհետ՝ Որոշում) հաստատված Ռազմական կարիքների համար պետական պատվերի տեղադրման գնի որոշման կարգով սահմանված գլխավոր կատարող կազմակերպության կողմից կազմվող գնահաշվարկում արտադրանքի գնի հաշվարկում շահույթի տոկոսի առավելագույն սահմանաչափը՝ Որոշմամբ  սահմանված «բոլոր ծախսերի 15 տոկոսի» փոխարեն նախատեսելով՝  
- պետական պատվերի շրջանակներում իրականացված հատուկ գիտահետազոտական և/կամ փորձակոնստրուկտորական աշխատանքների (ԳՀՓԿԱ) դեպքում բոլոր ծախսերի 15 տոկոսը,
- պետական պատվերի շրջանակներում իրականացված ԳՀՓԿԱ-ի արդյունքում իրականացվող արտադրության դեպքում բոլոր ծախսերի 30 տոկոսը, 
- այն  դեպքերում, երբ պայմանագրի առարկան հանդիսանում է ոչ պետական պատվերի շրջանակներում իրականացրած աշխատանքի արդյունք, գնահաշվարկում ներկայացվող շահույթի սահմանափակում չի կիրառվում:
Նախագծի հիմնավորման համաձայն արտադրության կազմակերպման գործընթացում սահմանված եկամտի չափի (15 տոկոսի) վերանայման կամ  արտադրողներին համար նպաստավոր պայմաններ ստեղծելու անհրաժեշտությունը պայմանավորվել է նրանով, որ մի շարք դեպքերում արտադրող սուբյեկտները իրենց միջոցներով, իրենց ուժերով իրականացնում են ԳՀՓԿ աշխատանքներ, ստանում են պրոդուկտ, որն արդիական է, պետությունն ունի տվյալ պրոդուկտի կարիքը, սակայն ներկա կարգավորմամբ արտադրողից մինչև պայմանագիր կնքելը պահանջվում է ներկայացնել իր միջոցներով ստեղծված գույքի համար գնահաշվարկ և 15 տոկոսը չգերազանցող չափով շահույթ, ինչը չի խթանում ոլորտի զարգացմանը:
Այդ կապակցությամբ նշենք, որ կարևորելով Հայաստանի Հանրապետությունում ռազմարդյունաբերության ոլորտի զարգացումն ու դրան ուղղված միջոցառումների իրականացումը, այնուամենայնիվ, բացահայտման կարիք ունի առաջարկվող փոփոխության նպատակահարմարության հիմնավորումները, կամ առաջարկի հիմք հանդիսացող ուսումնասիրություններն ու վերլուծությունը, ոլորտում առկա հստակ խնդիրների շրջանակը, արտադրողներին համար լրացուցիչ 15 տոկոս եկամուտ գեներացնելու պարագայում ակնկալվող արդյունքների գնահատումները (քանի կազմակերպությունների կողմից են սահմանված ժամկետներում իրականացվել պետական պատվերի աշխատանքները, քանի կազմակերպությունների մոտ է առկա ֆինանսական խնդիրներ և արդյոք խնդիրը ֆինանսական է թե առավելապես կարողությունների հետ է կապված, ԳՀՓԿԱ-ի արդյունքում որքան ծրագրեր են անցել արտադրության փուլ և այլն):
Բացակայում է նաև առաջարկի ընդունման դեպքում ՀՀ պետական բյուջեից լրացուցիչ ծախսերի անհրաժեշտության գնահատումները, նկատի ունենալով, որ առաջարկի ընդունումը կարող է հանգեցնել արտադրող կազմակերպությունների արտադրանքի գնի բարձրացմանը, հետևաբար նաև բյուջետային միջոցներով դրանց ձեռքբերման պարագայում լրացուցիչ ծախսերի անհրաժեշտության:
	Ընդունվել է ի գիտություն, պետական պատվերի շրջանակներում իրականացված ԳՀՓԿԱ-ի արդյունքում իրականացվող արտադրության դեպքում բոլոր ծախսերի 30 տոկոսի փոխարեն սահմանվել է 15 տոկոս։


	4. ՀՀ արտաքին գործերի նախարարություն
	21.08.2023թ.

	
	N 1111/43653-23

	1. Դիտողություններ և առաջարկություններ առկա չեն:
	Ընդունվել է:

	5. ՀՀ էկոնոմիկայի նախարարություն
	28.08.2023թ.

	
	N 01/16136-2023

	1. Դիտողություններ և առաջարկություններ առկա չեն:
	

	6. ՀՀ տարածքային կառավարման և ենթակառուցվածքների նախարարություն
	14.08.2023թ.

	
	N ԳՍ//24319-2023

	1. Դիտողություններ և առաջարկություններ առկա չեն:
	Ընդունվել է:

	7. ՀՀ ներքին գործերի նախարարություն
	18.08.2023թ.

	
	N 43/21/101118-23

	1. Նախագծի 1-ին կետի 8-րդ ենթակետի «գ.» պարբերությունում խմբագրվող` ՀՀ կառավարության 2016 թվականի դեկտեմբերի 22-ի N 1355-Ն որոշման հավելված N2-ի ձև N2-ի պարզաբանման 3-րդ կետի 10-րդ ենթակետում բացակայում են «համաձայն «Հողի հարկի մասին» և «Գույքահարկի մասին» Հայաստանի Հանրապետության օրենքների» բառերը:
	Ընդունվել է


	8. ՀՀ կրթության, գիտության, մշակույթի և սպորտի նախարարություն
	16.08.2023թ.

	
	N 01/9.1.3/21293-2023

	1. Դիտողություններ և առաջարկություններ առկա չեն:
	Ընդունվել է:

	9. ՀՀ ազգային անվտանգության ծառայություն
	21.08.2023թ.

	
	N 11/1256

	1. 1-ինկետի 3-րդ ենթակետով նոր խմբագրությամբ շարադրվող Որոշման 2-րդ հավելվածի 5-րդ կետի 2-րդ ենթակետում «տոկոսը, պետական» բառերը փոխարինել «տոկոսը, պետական և ոչ պետական» բառերով, իսկ 2-րդ պարբերությունը հանել՝ հաշվի առնելով այն հանգամանքը, որ ոչ պետական պատվերի շրջանակներում ստեղծված արտադրատեսկների վերաբերյալ ներկայացված գնահաշվարկում կազմակերպության կողմից պահանջվող շահույթը կարող է լինել ոչ խելամիտ, ինչը կարող է հանգեցնել պետության կողմից հատկացվող ֆինանսական միջոցների անարդյունավետ օգտագործմանը:


2. 1-ին կետի 8-րդ ենթակետի «գ» պարբերությունում «10-րդ» թիվը փոխարինել «6-րդ» թվով:
	Ընդունվել է մասնակի
Հաշվի առնելով ոլորտին բնորոշ բարձր ռիսկայնությունը՝ շահույթի առավելագույն սահմանաչափի կիրառումը խիստ նվազեցնում է կազմակերպությունների ներդրումային գրավչությունը:
Շահույթի առավելագույն սահմանաչափ չկիրառելը կխթանի կազմակերպությունների արտադրական պրոցեսների բարելավմանը, արտադրանքի ինքնարժեքի նվազեցմանը, ինչը կբարձրացնի ընկերերությունների մրցունակությունը ներքին և միջազգային շուկաներում։  
Ընդունվել է

	10. ՀՀ գիտությունների ազգային ակադեմիա
	08.09.2023թ.

	
	N 24-01/408

	1. Դիտողություններ և առաջարկություններ առկա չեն:
	Ընդունվել է

	11. ՀՀ պետական վերահսկողության ծառայություն
	30.08.2023թ.

	
	N Ե/1796-23

	1. ՀՀ պետական վերահսկողական ծառայության տնտեսական ոլորտի վերահսկողության վարչության կողմից ՀՀ բարձր տեխնոլոգիական արդյունաբերության նախարարությունում (այսուհետ՝ Նախարարություն) իրականացվող ուսումնասիրության շրջանակներում, ի թիվս այլ հարցերի վերլուծության, ընթացքում են գտնվում նաև Որոշումներով կարգավորվող այլ գործընթացներ: Ուսումնասիրության ընթացքում Նախարարության, ինչպես նաև շահագրգիռ այլ մարմինների համապատասխան պաշտոնատար անձանց հետ իրականացվել են նաև բանավոր քննարկումներ, այդ թվում՝ Որոշումներով հնարավոր փոփոխություններ իրականացնելու հետ կապված, ինչի առնչությամբ Ծառայության դիրքորոշումը և ամբողջական առաջարկները ներկա պահին գտնվում են մշակման փուլում և կներկայացվեն ուսումնասիրության արդյունքներն ամփոփելուց հետո:
Հաշվի առնելով վերոգրյալը, ինչպես նաև ուսումնասիրող խմբի դիրքորոշումը առ այն, որ ներկայացված փոփոխությունները բավարար չեն նշված գործընթացում առկա խնդիրները լուծելու համար, նպատակահարմար ենք համարում Որոշումներում, ինչպես նաև այլ իրավական ակտերում փոփոխություններ իրականացնելու վերաբերյալ Ծառայության դիրքորոշումը ներկայացնել ուսումնասիրության ավարտից հետո, ինչպես նաև առաջարկում ենք՝ Որոշումներում փոփոխություններ իրականացնելու վերաբերյալ ամբողջական փաթեթն ամփոփել Ծառայության կողմից ուսումնասիրության արդյունքներն ամփոփելուց հետո (ուսումնասիրության արդյունքները նախատեսվում է ամփոփել մինչև 31.09.2023թ.):
	Ընդունվել է

	12. ՀՀ հաշվեքննիչ պալատ
	24.08.2023թ.

	
	N ՀՊԵ/01/661-2023

	1.Դիտողություններ և առաջարկություններ առկա չեն:
	Ընդունվել է:

	13. ՀՀ արդարադատության նախարարություն
	23.04.2024թ․

	
	N /27.1/15855-2024

		«Հայաստանի Հանրապետության կառավարության 2016 թվականի դեկտեմբերի 22-ի N 1355-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
1. Նախագծով անհրաժեշտ է նախատեսել առանձին դրույթ, որի համաձայն Հայաստանի Հանրապետության կառավարության 2016 թվականի դեկտեմբերի 22-ի N 1355-ն որոշման նախաբանում «6-րդ հոդվածի 1-ին մասի 3-րդ կետի «ե» ենթակետը» բառերը կփոխարինվեն «6-րդ հոդվածի 1-ին մասի 2-րդ կետի «զ» ենթակետը» բառերով, նկատի ունենալով «Նորմատիվ իրավական ակտերի մասին» օրենքի 13-րդ հոդվածի 1-ին մասի կարգավորումը, որի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	Ընդունվել է

	2.Նախագծի 1-ին կետի 1-ին ենթակետով նախատեսվում է Հայաստանի Հանրապետության կառավարության 2016 թվականի դեկտեմբերի 22-ի «Ռազմական ապրանքների և գույքի գների պետական կարգավորման մեթոդները, դրանց կիրառման առանձնահատուկ մեխանիզմները և ռազմական կարիքների համար պետական պատվերի տեղադրման գնի որոշման կարգը հաստատելու մասին» N 1355-Ն որոշման (այսուհետ՝ Որոշում) Հավելված N 1-ի 6-րդ կետը շարադրել հետևյալ խմբագրությամբ՝
««6. Գների պետական կարգավորումն իրականացվում է Հայաստանի Հանրապետության բարձր տեխնոլոգիական արդյունաբերության նախարարության ռազմարդյունաբերության կոմիտեի կողմից»։»
Նախագծի հիմնավորման (այսուհետ՝ Հիմնավորում) համաձայն՝ Որոշման մեջ վերոնշյալ փոփոխությունը կատարելու անհրաժեշտությունը պայմանավորված է նրանով, որ ՀՀ ԲՏԱՆ ՌԱԿ-ը հանդիսանում է գների պետական կարգավորումն իրականացնող միակ մարմինը, սակայն պետական պատվիրատու կարող է լինել ոչ միայն ՀՀ ԲՏԱՆ-ը, իսկ այն դեպքում, երբ օրինակ գների կարգավորման համար իրավահարաբերության կողմ հանդիսացող պատվիրատուն կլինի այլ սուբյեկտ, ապա նման դեպքերում «պետական պատվիրատուի՝ ՀՀ ԲՏԱՆ ՌԱԿ-ի կողմից» ձևակերպումը բովանդակային իմաստ չի արտահայտի:
Հարկ է նկատել, որ Հիմնավորումը անհասկանալի է, ինչո՞վ է պայմանավորված առաջարկվող փոփոխության անհրաժեշտությունը այն պարագայում, երբ արդեն իսկ Որոշման Հավելված N 1-ի 6-րդ կետում «՝» կետադրական նշանի կիրառությունը հստակեցնում է, որ գների պետական կարգավորումն իրականացնող պետական պատվիրատու հանդիսանում է միայն Հայաստանի Հանրապետության բարձր տեխնոլոգիական արդյունաբերության նախարարության ռազմարդյունաբերության կոմիտեն: 
Ելնելով վերոգրյալից, կարծում ենք, որ փոփոխության անհրաժեշտությունը բացակայում է:
	Ընդունվել է

	3.Նախագծի 1-ին կետի 7-րդ ենթակետի «բ.-դ.» պարբերություններով առաջարկվող փոփոխությունների և լրացումների նպատակահարմարության հիմնավորումները բացակայում են և բացահայտման կարիք ունեն առաջարկների հիմք հանդիսացող ուսումնասիրություններն ու վերլուծությունը և այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջը, որի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
	Ընդունվել է
Նախագծի հիմնավորումը լրամշակվել է՝ Նախագծի 1-ին կետի 7-րդ ենթակետի «բ.-դ.» պարբերություններով առաջարկվող փոփոխությունների և լրացումների մասով:

	4.Նախագծի վավերապայմաններում «2023» թիվը անհրաժեշտ է փոխարինել «2024» թվով:
	Ընդունվել է

	5.Նախագծի 1-ին կետի 1-4-րդ ենթակետերում և 7-րդ ենթակետի պարբերություններում «խմբագրությամբ» բառից հետո անհրաժեշտ է ապահովել կետադրական նշանների միատեսակ կիրառում:
	Ընդունվել է

	6.Նախագծի 1-ին կետի 2-րդ, 3-րդ և 7-րդ ենթակետերում  անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի դրույթները:
	Ընդունվել է

	7.Նախագծի 1-ին կետի 2-րդ, 3-րդ և 7-րդ ենթակետերում  անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի դրույթները:
	Ընդունվել է

	8. Նախագծի 1-ին կետի 7-րդ ենթակետի «գ.» պարբերությունում «բովանդակությամբ» բառը փոխարինել «խմբագրությամբ» բառով, նկատի ունենալով «Նորմատիվ իրավական ակտերի մասին» օրենքի 33-րդ հոդվածի կարգավորումը, համաձայն որի՝ նորմատիվ իրավական ակտում փոփոխությունները կատարվում են նրա առանձին բաժիններ, գլուխներ, հոդվածներ, մասեր, կետեր, ենթակետեր, պարբերություններ կամ նախադասություններ նոր խմբագրությամբ շարադրելու միջոցով:
	Ընդունվել է

	9.Նախագծի 1-ին կետի 6-րդ ենթակետի «ներկայցուցիչ» բառը փոխարինել «ներկայացուցիչ» բառով և «ՖՏԲ» բառը ներառել չակերտների մեջ:
	Ընդունվել է

	14. ՀՀ ազգային անվտանգության ծառայություն
	07.08.2024թ.

	
	N 11/1157

	«Հայաստանի Հանրապետության կառավարության 2016 թվականի դեկտեմբերի 22֊ի N 1355-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի 1֊ին կետի 3֊րդ ենթակետով նոր խմբագրությամբ շարադրվող Որոշման 2֊րդ հավելվածի 5֊րդ կետի 2֊րդ ենթակետի 2֊րդ պարբերությունում «շահույթի սահմանափակում չի կիրառվում» բառերը առաջարկվում է փոխարինել «շահույթը չի կարող գերազանցել բոլոր ծախսերի երեսուն տոկոսը» բառերով: Առաջարկը պայմանավորված է այն հանգամանքով, որ պետական պատվերի շրջանակներում ներկայացված շրջանակներում ներկայացված գնահաշվարկում կազմակերպության կողմից պահանջվող շահույթը կարող է լինել չհիմնավորված բարձր և հանգեցնել պետության կողմից հատկացվող ֆինանսական միջոցների անարդյունավետ օգտագործմանը: Բացի այդ հաշվի առնելով ռազմարդյունաբերության ոլորտի գնումների առանձնահատկությունները (գնումների վերաբերյալ տեղեկությունների սահմանափակ հասանելիությունը, այդ ոլորտում գործունեություն իրականացնող անձանց նեղ շրջանակը, մենաշնորհ կամ գերիշխող դիրքը և այլն), շահույթի առավելագույն սահմանաչափ չկիրառելը կարող է առաջացնել անկառավարելի կոռուպցիոն ռիսկեր, ինչն էլ կհանգեցնի կոռուպցիոն բնույթի հանցագործությունների թվի աճին:
Միաժամանակ, նախագծի հիմնավորմամբ ներկայացված չեն որևէ ուսումնասիրության, վերլուծության կամ միջազգայնորեն ընդունված ստանդարտների վերաբերյալ տվյալներ, որոնք հիմք կտան կանխատեսելու, որ շահույթի առավելագույն սահմանաչափ չկիրառելը կնպաստի կազմակերպությունների արտադրական պրոցեսների բարելավմանը, արտադրանքի ինքնարժեքի նվազեցմանը, կբարձրացնի ընկերությունների մրցունակությունը ներքին և միջազհային շուկաներում:
Նման պարագայում գտնում ենք, որ այնպիսի կառուցակարգերի սահմանումը, որոնք անկառավարելի են դարձնում կոռուպցիոն ռիսկերը, ինչպես նաև հանգեցնում են հավանական կոռուպցիոն սխեմաների առաջացմանը, արդարացված չէ և անհրաժեշտ է վերանայել կարգավորումը:
	Չի ընդունվել
Ազատ տնտեսական հարաբերություններում, տեղական ռազմարդյունաբերությունը զարգացնելու տեսլականի հաշվառմամբ, նպատակարմար չէ սուբյեկտին առաջադրել շահույթը հիմնավորելու անհրաժեշտություն, այն պարագայում, երբ ապրանքի ստեղծման, արտադրման գործընթացներում պետությունը գումար չի ներդրել, ռիսկեր չի ունեցել և գույքի ստեղծմանը որևէ այլ կերպով չի մասնակցել:
Միաժամանակ, յուրաքանչյուր դեպքում պետությունն ազատ է գնի և առաջարկի ուսումնասիրությամբ գալ եզրակացության, արդյոք գույքի դիմաց առաջարկված գինն արդարացված է, թէ ոչ, որից հետո կամ ձեռք բերել գույքը, կամ ոչ:



	15. ՀՀ պաշտպանության նախարարություն
	09.08.2024թ.

	
	ՊՆ/01/8649-2024

	2024 թվականի հուլիսի 25-ի Ձեր N 01/17/6404-2024 գրությամբ ներկայացված «Հայաստանի Հանրապետության կառավարության 2016 թվականի դեկտեմբերի 22-ի N 1355-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի (Այսուհետ` Նախագիծ) ուսումնասիրության արդյունքներով ունենք հետևյալ առաջարկությունները.	
	1.	գործող որոշումը նախատեսում է բոլոր դեպքերում (արտադրություն, նորոգում, ԳՀՓԿԱ) շահութաբերության շեմը սահմանել մինչև 15 տոկոս: Նախագծում այս դրույթի թերի խմբագրման հետևանքով նորոգումների գնահաշվարկների շահութաբերության շեմը դուրս է մնացել կարգավորումից:	
	Նախագծով առաջարկվում է ոչ պետական պատվերի շրջանակներում իրականացված աշխատանքների արդյունք հանդիսացող գնման առարկաների արտադրության շահույթի սահմանափակում չկիրառել, սակայն նախագծով պահպանված է այս դեպքերում գնահաշվարկ ներկայացնելու անհրաժեշտությունը, ինչը դառնում է ինքնանպատակ:	
	Առկա է նաև ռիսկ, որ պետական պատվերի շրջանակներում իրականացված աշխատանքների արդյունքների մեջ կարող են իրականացվել աննշան փոփոխություններ, արդյունքում «կստացվի նոր արտադրանք», և կշրջանցվի շահույթի սահմանափակման պահանջը:	
	




















2.	Գործող որոշմամբ, գնահաշվարկների մեջ նյութատարության և աշխատատարության համաձայնեցման գործառույթը վերապահված է ԲՏԱՆ ՌԱԿ-ին, իսկ Նախագծով վերապահվում է պետական պատվիրատուի ներկայացուցչին: Այս փոփոխությունը լրացուցիչ քննարկման կարիք ունի` հետագայում գործընթացների շրջանակներում խնդիրներից զերծ մնալու անհրաժեշտությունից ելնելով:

	Չի ընդունվել
Նորոգման շեմը նախագծով կարգավորվել է, առաջարկվել է շեմի սահմանափակում չկիրառել, հիմք ընդունելով այն հանգամանքը, որ նորոգման իրավահարաբերություններում կատարողը գործում է սեփական միջոցներով և սեփական ռիսկով, կրում է կնքված պայմանագրի շրջանակներում կետանցի պատճառով վրա հասնող հնարավոր անբարենպաստ հետևանքների ռիսկը, վճարում է տույժեր, տուգանքներ, որևէ արտոնյալ պայման կատարողի համար չի սահմանվում։
ՀՀ ՌԱՀ֊ի մասին օրենքի փոփոխությունների նախագծում (նախագիծը սպասում է ԱԺ-ում ներկայացման) սահմանվել է լրամասերի, բաղադրիչների ձեռք բերման, պահուստավորման կարգ մշակելու լիազորություն։ Կարգի մշակումը թույլ կտա պետության կողմից ձեռք բերել, պահուստավորել ռազմական կամ երկակի նշանակության այնպիսի ապրանքներ, որոնց գնելը, ներմուծելը մասնավոր սուբյեկտների համար կապված է լրացուցիչ ռիսկերի և ծախսերի հետ, իսկ դրանք էականորեն ազդելու են պայմանագրի գնի վրա։
Վերոգրյալի հաշվառմամբ սեփական միջոցներով արտադրության պարագայում գնահաշվարկ ներկայացնելն ինքնանպատակ չէ։ Գնահաշվարկ ներկայացնելու պարագայում ՀՀ ՊՆ֊ն հնարավորություն կստանա գնահաշվարկում ներկայացված հումք նյութերի ծախսային մասով համապատասխան լրամասերի բաղադրիչների տրամադրման եղանակով համապատասխան գումարով նվազեցնել պայմանագրի գինը։
Աննշան փոփոխությունների հետևանքով նոր ապրանք ստեղծելու ռիսկը հնարավոր կլինի գնահատել համապատասխան մասնագիտական ուսումնասիրությունների արդյունքում, որտեղ թէ աննշան, թէ որոշակի փոփոխությունները կբացահայտվեն և պայմանագիրը չի կնքվի։
Հակառակի պարագայում, մասնագիտական ուսւոմնասիրության բացակայությամբ պայմանավորված, հնարավոր է նաև նույն ապրանքը ներկայացնել որպես այլ արտադրանք և շրջանցել շահույթի սահմանափակման շեմը։


Հումք նյութերի մասով ուսումնասիրության համար պատասխանատու սուբյեկտի հարցի քննարկումը մի քանի անգամ իրականացվել է ՀՀ ԲՏԱՆ ՌԱԿ֊ում։
ՀՀ Կառավարության 2016 թվականի դեկտեմբերի 1-ի «Պետական պատվիրատուի ներկայացուցչության (ներկայացուցչի) կողմից ռազմական կարիքների համար պետական պատվերի կատարման որակի հսկողության կարգը հաստատելու և Հայաստանի Հանրապետության կառավարության 1992 թվականի օգոստոսի 10-ի N 433 գ որոշումն ուժը կորցրած ճանաչելու մասին» թիվ 1302-Ն որոշման Հավելվածի 12-րդ կետի 2-րդ ենթակետը սահմանում է, որ՝ « ԶՆ-ն իր հիմնական նպատակին և խնդիրներին համապատասխան իր իրավասության սահմաններում իրականացնում է  կազմակերպություններում ռազմական ապրանքի և գույքի նյութատարության և աշխատատարության ուսումնասիրում»:
[bookmark: _GoBack]Իսկ հաշվի առնելով այն հանգամանքը, որ նախկինում առաջարկվել էր նախագծում ներառել դրույթ, որպեսզի սերիական արտադրության մասով փաստացի գնահաշվարկ չներկայացվի, ուստի վերանում է Կոմիտեի կողմից ուսումնասիրությունների կատարելու անհրաժեշտությունը, հիմք ընդունելով այն հանգամանքը, որ անհամապատասխանությունների հայտնաբերման, ծախսերի նվազեցման համար նախնական գնահաշվարկը հնարավոր չի լինի համեմատել փաստացիի հետ՝ դրա բացակայության պատճառով:  
Միաժամանակ տեղեկացնում ենք, որ մշտապես բաց ենք կրկին անգամ քննարկելու ցանկացած առկախված հարց։

	16. ՀՀ ֆինանսերի նախարարություն
	14.08.2024թ.

	
	01/9-1/17386-2024

	Ուսումնասիրելով Ձեր 25.07.2024թ. N 01/17/6404-2024 գրությամբ ներկայացված «Հայաստանի Հանրապետության կառավարության 2016 թվականի դեկտեմբերի 22-ի N 1355-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որով առաջարկվում է վերանայել ՀՀ կառավարության 22.12.2016թ. N 1355-Ն որոշմամբ սահմանված ռազմական կարիքների համար պետական պատվերի տեղադրման գնի որոշման հետ կապված կարգավորումները, հայտնում ենք հետևյալը.
Նախագծով մասնավորապես առաջարկվում է Որոշման Հավելված N 2-ի 5-րդ կետում կազմակերպության կողմից կազմվող գնահաշվարկում արտադրանքի գնի մեջ շահույթը բոլոր ծախսերի տասնհինգ տոկոսը կազմելու պահանջը տարանջատել և սահմանել, որ՝
- այն չի կարող գերազանցել պետական պատվերի շրջանակներում իրականացված հատուկ գիտահետազոտական կամ փորձակոնստրուկտորական աշխատանքների (ԳՀՓԿԱ) դեպքում բոլոր ծախսերի տասնհինգ տոկոսը, 
- պետական միջոցներով իրականացված ԳՀՓԿԱ-ի արդյունքի մասով արտադրության պետական պատվերի շրջանակներում բոլոր ծախսերի տասնհինգ տոկոսը,
- մնացած բոլոր՝ արտադրության և/կամ նորոգման պետական պատվերի շրջանակներում ներկայացվում է նախնական գնային առաջարկ (նախնական գնահաշվարկ), որում շահույթի սահմանափակում չի կիրառվում: 
Նախագծի հիմնավորման համաձայն շահույթի առավելագույն սահմանաչափ չկիրառելը կխթանի կազմակերպությունների արտադրական պրոցեսների բարելավմանը, արտադրանքի ինքնարժեքի նվազեցմանը, ինչը կբարձրացնի ընկերությունների մրցունակությունը ներքին և միջազգային շուկաներում։ Ինքնարժեքի նվազեցումը կուղղորդվի բաղկացուցիչ մասերի առավել տեղական արտադրությամբ, ինչն էլ ունի Հայաստանի Հանրապետության համար ռազմավարական նշանակություն։ Բացի այդ, շահույթի առավելագույն սահմանաչափի կիրառումը խիստ նվազեցնում է կազմակերպությունների ներդրումային գրավչությունը, ինչն էլ իր հերթին դանդաղեցնում է Հայաստանի Հանրապետության համար առանցքային նշանակություն ունեցող ոլորտի զարգացումը: 
	Այդ կապակցությամբ հայտնում ենք, որ շահույթի առավելագույն շեմի չնախատեսումը կարող է բերել արտադրության և/կամ նորոգման մասով ռազմական կարիքների համար պետական պատվերի տեղադրման գնի մասով որոշումների կայացման հետ կապված դժվարությունների։
Բացի այդ, բացակայում է նաև ՀՀ պետական բյուջեից լրացուցիչ ծախսերի անհրաժեշտության գնահատումները՝ նկատի ունենալով այն, որ առաջարկի ընդունումը կարող է հանգեցնել արտադրության և/կամ նորոգման պետական պատվերի տեղադրման գծով ծախսերի աճի։
Ելնելով վերոգրյալից առաջարկում ենք քննարկել համապատասխան գնահատումների արդյունքում շահույթի առավելագույն շեմի սահմանումը (օրինակ 30-35%), իսկ առանձին դեպքերի համար (եթե առկա է օբյեկտիվ հիմք ավելի բարձր շահույթի շեմ նախատեսելու համար) սահմանել որոշումների կայացման առանձին մեխանիզմ։
	Չի ընդունվել
Տեղական ռազմարդյունաբերության զարգացման նպատակով նախագծով առաջարկվում է վերացնել սեփական միջոցներով ստացված ապրանքի սերիական արտադրության և նորոգման աշխատանքների շահույթի շեմը՝ ստեղծելով հավասար պայմաններ արտերկրի և տեղական ռազմարդյունաբերական ոլորտի սուբյեկտների համար, այն պարագայում, երբ պետությունը մասնակցություն չի ունեցել ապրանքի ստեղծմանը, դրա գնի մասով շահույթի սահմանափակումը գտնում ենք ոչ նպատակահարմար:
Միաժամանակ, որոշման ընդունման պարագայում ՀՀ պետական բյուջեից լրացուցիչ ծախսերի անհրաժեշտության գնահատումները հնարավոր չէ ներկայացնել, հաշվի առնելով այն հանգամանքը, որ հնարավոր չէ կանխատեսել կատարողների կողմից ներկայացվելիք գնահաշվարկում ներառված շահույթի տոկոսը:


	17. ՀՀ պաշտպանության նախարարություն
	04.09.2024թ.

	
	ՊՆ/01/10038-2024

	Ի լրումն ՀՀ պաշտպանության նախարարության 09.08.2024թ. N ՊՆ/01/8649-2024 գրության և «Հայաստանի Հանրապետության կառավարության 2016 թվականի դեկտեմբերի 22-ի N 1355-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի կրկնակի քննարկման և նախկինում ներկայացված դիրքորոշման հստակեցման արդյունքներով հայտնում եմ, որ որոշման նախագծով կատարվող փոփոխությունները և լրացումներն ընդունելի են, առաջարկում ենք՝
1. քննարկման առարկա դարձնել նաև նորոգման աշխատանքների գնման գործընթացում գնահաշվարկում շահութաբերության շեմ չկիրառելու հնարավորության հարցը և դրա հիման վրա որոշման նախագծում ներառել նաև այդ կարգավորումների վերաբերյալ դրույթներ,
2. որոշման նախագծի 1-ին կետի 5-րդ ենթակետով նախատեսված փոփոխությունների շրջանակներում, որոշման N 2 հավելվածում Ձև N 1-ի պարզաբանումը լրացնել նոր 6-րդ կետով հետևյալ բովանդակությամբ.
«6. Պետական պատվիրատուի ներկայացուցիչ հանդիսացող ՊՆ ԶՆ կողմից իրականացնում է բացառապես նյութատարության և աշխատատարության ոչ ֆինանսական ցուցանիշների գնահատումը և ստորագրում դրա համար:»:
	





Ընդունվել է







Ընդունվել է



21

